
Comhordaitheoir Náisiúnta Cúnta STOS - Nótaí Ginearálta
1. An tSeirbhís Tacaíochta um Oideachas Speisialta agus a cuid oibre

Féachann An tSeirbhís Tacaíochta um Oideachas Speisialta (STOS) le cáilíocht na foghlama agus an teagaisc i scoileanna a fheabhsú, le béim ar leith ar sholáthar an oideachais speisialta.  Cuirtear an tseirbhís seo ar fáil i suíomhanna oideachais éagsúla lena n-áirítear bunscoileanna agus iar-bhunscoileanna príomhshrutha, scoileanna speisialta agus ranganna speisialta ar bhonn náisiúnta.  Cuimsíonn an tseirbhís tacaíochta seo soláthar de sheimineáir agus ceardlanna, foghlaim ar líne, foilseacháin, tacaíocht ghutháin/r-phoist agus tacaíocht inscoile.

· Tá ról lárnach ag Líonra Náisiúnta na nIonad Oideachais in obair na seirbhíse. Tá príomhoifig STOS lonnaithe in Ionad Tacaíochta Oideachais Chorcaí. 

· Tá freagracht ag Comhordaitheoirí Náisiúnta Cúnta STOS an clár oibre a shannaíonn Stiúrthóir STOS a chur i gcrích, agus tuairiscíonn siad don Stiúrthóir agus/nó na Leas-Stiúrthóirí.

2. Tuairisc ar an bPost

Is é an sainchúram foriomlán a bheidh ag an gComhordaitheoir Náisiúnta Cúnta ná freagairt do riachtanais um fhorbairt ghairmiúil leanúnach (FGL - CPD) agus riachtanais tacaíochta na múinteoirí ar fad i réimse an oideachais speisialta trí chomhordú a dhéanamh ar obair STOS agus trí ghabháil le FGL agus tacaíocht dá leithéid a sholáthar.  

De ghnáth, cuimsíonn obair an Chomhordaitheora Náisiúnta Cúnta sa STOS
· Tacú leis an Stiúrthóir in obair STOS a chomhordú.

· Dearadh, pleanáil, sceidealú, monatóireacht, athbhreithniú agus measúnú orthu seo a leanas:  
(i) Cláir tacaíochta gairmiúla do Chomhairleoirí STOS agus Comhpháirtithe STOS 
(ii) Cláir um Fhorbairt Ghairmiúil Leanúnach d’fhoireann scoile
(iii) Soláthar tacaíochta d’fhoireann scoile
· Tacú le foirne STOS de Chomhpháirtithe.

· Acmhainní a sholáthar d’fhoireann STOS.

· Caidreamh agus Obair le hEagrais Oideachais.

· Tascanna riaracháin a dhéanamh.

· Plé le nithe buiséadta.

· Tuairiscí a scríobh agus cáipéisíocht a bhainistiú.

· Cumarsáid éifeachtacht a eagrú agus a chothabháil.

· Ábhair acmhainne a ullmhú agus a sholáthar mar chuid d’fhorbairt agus tacaíocht ghairmiúil.

Féadfar éagsúlacht a bheith sna dualgais atá ag Comhordaitheoirí Náisiúnta Cúnta STOS faoi réir na riachtanas atá le teacht. 

3. Réimse eolais, taithí agus scileanna atá de dhíth: 

Go h-idéalach, beidh réimse de shaineolas uathu seo a leanas ag an iarrthóir a roghnófar:

· Réimse de scileanna ceannasaíochta, inspreagtha agus nuálaíochta
· Réimse de scileanna cumarsáide agus idirphearsanta chomh maith leis an gcumas obair go neamhspleách agus mar bhall d’fhoireann

· Réimse de scileanna bainistíochta, pleanála, TFC, riaracháin agus eagraíochta

· Taithí ar chláir um fhorbairt ghairmiúil leanúnach a dhearadh agus/nó a sholáthar agus/nó ar thacaíocht a sholáthar san oideachas speisialta
· Cur chuige fiontraíoch i leith tascanna agus an cumas chun eilimintí nuálaíocha agus dúshlánacha na hoibre a dhéanamh.
· Solúbthacht chun riachtanais na heagraíochta a shásamh, lena n-áirítear a bheith sásta taisteal agus/nó roinnt obair oíche a dhéanamh mar is gá
4. Suíomh

· Tá príomhoifig STOS lonnaithe in Ionad Tacaíochta Oideachais Chorcaí.

· Beidh iarrthóirí a n-éireoidh leo ar iasacht ag Ionad Tacaíochta Oideachais Chorcaí.

· Is é a b(h)aile féin ionad oibre Chomhordaitheoir Náisiúnta Cúnta STOS.  Ní gá go mbeidh air/uirthi a bheith lonnaithe in Ionad Tacaíochta Oideachais Chorcaí. Mar sin féin, beidh air/uirthi taisteal ansin agus áiteanna eile mar is gá.  

· Éileoidh obair Chomhordaitheoir Náisiúnta Cúnta STOS taisteal ag leibhéal réigiúnda agus náisiúnta. B’fhéidir go mbeidh gá fanacht thar oíche, uaireanta.

· Beidh ar iarrthóirí a n-éiríonn leo a gcuid modh iompair féin a bheith acu agus ceadúnas iomlán tiomána a bheith acu agus a choinneáil.  

· Beidh ráta agus rialacháin taistil agus cothabhála na Seirbhíse Poiblí i bhfeidhm mar atá aontaithe leis an Rannóg Oideachais Múinteoirí, An Roinn Oideachais agus Scileanna.  

5. Comórtas

· Tá an comórtas reatha ann chun painéil a bhunú de Chomhordaitheoirí Náisiúnta Cúnta STOS ag leibhéal na Bunscoile agus na hIarbhunscoile.

· Tá na poist ar oscailt do mhúinteoirí atá láncháilithe múineadh ag leibhéal na bunscoile agus/nó na hiarbhunscoile agus a mbeidh ceann de na poist seo a leanas acu ó 1 Meán Fómhair 2011:

· post aitheanta i mbunscoil nó iar-bhunscoil aitheanta (agus múinteoirí atá ar iasacht ó phoist dá leithéid san áireamh), nó 

· post in institiúid tríú leibhéal chuí 

· Ní mór do mhúinteoirí a bheith cláraithe faoi réir Ailt 31 d’Acht na Comhairle Múinteoireachta, 2001.  Féach ar shuíomh gréasáin na Comhairle Múinteoireachta www.teachingcouncil.ie do bhreis eolais.

· Tá na ceapacháin ar bhonn iasachta, faoi réir chonartha, ag tosú a luaithe agus is féidir an t-iasacht ó phost reatha a eagrú.  Ní mór d’iarrthóirí a bheith incháilithe ar iasacht lánaimseartha faoi réir na hImlitreach 11/02 do bhunscoileanna agus 0107/2006 d’iarbhunscoileanna. 

· Leanfaidh an tréimhse iasachta tosaigh go dtí an 31 Lúnasa 2012, ar an gcoinníoll go mbíonn an fheidhmíocht sásúil. Beidh soláthar sa chonradh do thréimhse phromhaidh 3-mhí.

· Beidh soláthar ann sa chonradh d’athbhreithniú leanúnach ar fheidhmíocht.

· Ní mór teist sláinte, saoire tinnis agus oibre ginearálta a bheith sásúil.

· Tá sé de fhreagracht ar iarrthóirí iad féin a chur ar fáil d’agallamh, má thugtar cuireadh dóibh a bheith i láthair.

· Ní dhéanfar tairiscint ar cheapachán ach amháin nuair a mheastar go bhfuil iarrthóirí oiriúnacha ann don phost/do na poist.

· Tá an ceapachán faoi réir cheadú an Aire Oideachais agus Scileanna agus an Aire Airgeadais.  Ní féidir tairiscint daingean ar cheapachán a thabhairt sula dtugtar ceadú.

· Is faoi iarrthóirí a n-éiríonn leo a bheidh sé cead a fháil óna n-údaráis scoile do scaoileadh chun post a ghlacadh don tréimhse iasachta.

· Beidh gá le deimhniú scaoilte ón scoil/post reatha. Nuair a fhaightear tairiscint iarrfar ar iarrthóirí a n-éiríonn leo rathúil deimhniú a lorg láithreach  ó Chathaoirleach an Bhoird Bainistíochta/Príomhoide ar a s(h)on nó ón bhfostóir reatha. Léiríonn an ráiteas sínithe seo go bhfuil an Príomhoide/Bord Bainistíochta/Fostóir Reatha in ann iarrthóirí rathúla a scaoileadh.

6. Tuarastal
(a) Múinteoirí atá fostaithe i mbunscoileanna/iarbhunscoileanna aitheanta: 
Tá an tuarastal do Chomhordaitheoir Náisiúnta Cúnta STOS ag teacht le Catagóir 3 mar a fhoráiltear dó ag an nDámhachtain Eadrána 2003 maidir le Múinteoirí ar Iasacht.  Tá Comhordaitheoir Náisiúnta Cúnta STOS i dteideal gach ceann díobh seo a leanas a fháil: 
· a p(h)ointe chuí ar Bhunscála Comónta na Múinteoirí, móide
· liúntas um bhunchéim onóracha 

· liúntas um Ard-Teastas Oideachais onóracha

· an liúntas iasachta caighdeánach Catagóir 3, atá inphinsin (féach tábla thíos)

	Catagóir ar Iasacht
	Post na Seirbhíse Tacaíochta 
	Bunscála Comónta na Múinteoirí
	Liúntas um Chéim Onóracha
	Liúntas um A.T.O. Onóracha
	Liúntas Iasachta Caighdeánach

	3
	Comhordaitheoir Náisiúnta Cúnta

	Mar a bhaineann
	€4,918
@ 01/01/2010
	€1,236
@01/01/2010
	€13,146
@01/01/2010


Nóta:  Déan tagairt d’Imlitir 004/2010 

Ní íocfar liúntais um phost freagrachta le foireann ar iasacht atá ag fáil na liúntas iasachta thuasluaite.

(b) Múinteoirí cáilithe atá fostaithe in institiúid tríú leibhéal chuí:

Beidh an tuarastal do Chomhordaitheoir Náisiúnta Cúnta STOS faoi réir a bpoist tríú leibhéal reatha le gach teidlíocht a éiríonn as a bpríomh-fhostaíocht. 

7.    Gnás Roghnúcháin
· Ba chóir iarratais a dhéanamh ag baint úsáide as an bhfoirm iarratais chuí 

· Bunófar coiste roghnúcháin chun gach gné den phróiseas roghnúcháin a chur i gcrích. Bíodh a fhios ag iarrthóirí go bhféadfar gearrliosta a dhéanamh.  Bunófar painéil ónar féidir folúntais reatha agus folúntais a d’fhéadfadh a bheith ann amach anseo a líonadh.

· Tá sé de fhreagracht ar iarrthóirí iad féin a chur ar fáil d’agallamh, má thugtar cuireadh dóibh a bheith i láthair. Ba chóir d’iarrthóirí a thabhairt faoi deara go mb’fhéidir nach mbeifear in ann rogha dáta a thabhairt
· Iarrfar orthu siúd a ghlaofar chuig agallamh cur i láthair gairid (5 nóiméad) a dhéanamh ag an agallamh ag díriú ar ghné ar bith den Bhainistíocht/Oideachas Speisialta/Iompraíocht/Síceolaíocht.

